
25
Buulus Feestoosi suurii whaakamamti

% Mhay imb'i whaash eeyana har'i, Feestoos
haakim ikaayt Gaysariyaay Oorshaliim
Algudis ibi.

92 Beentooy ifagiiriyaayi had'aay had'aawwa,
Yahuudi eegrima galwa Buulusi gwabab
sooyaan. Masi Feestoos araatamiyaan,

9 Buulus Oorshaliim Algudis haay y'iiniyeet
toona hooy yhariwna. Baraah toon toona
bariiyooh haay yhiriwneeb usabab, Buulus
usalaliib thaab'iit iidirneet yhiriwna.

%% |_aakiin Feestoos bareeyooh dehaay
«Buulus Gaysariyaay daayi indi, ani han
willa beentooy iidif andi.

% Baruuh maagt gwibbaab ikatiyeek,
y'eegrimaayaakna geebu bagiigiin, beentooy
aree barooh bagaadiisamiin.» idi.

% Feestoos Gaysariyaab baa'agaar akaay,
Oorshaliim Algudseeb ashshadhigt tari
tamint yiinaat is'a. Malya oomb'i ooraaw
ugaadi mhiinoos is'at, Buulus tumhaakama
haay eesiisiya.

" Buulus tumhaakamaatiib eeyanhoob,
Yahuudi eegrima Oorshaliim Algudsee y'aab
barooh ikwilalna is'aniit, Buulus gwida akra
gwabab gwibbaab iiktiyeet toona sooyaan.
Laakiin naat han sidkiit badeha kiibariin.

% Malya Buulus ugarooyoos habuuyiib
bhaliiya «Ani udehayuun iirbeena d'iyaab
kaaki. Masi Ukwaasanaayi gawi kehii tari
Gaysari kehii maagnaayt d'iyaab kaaki.» idi.

99 Feestoos lyahuudi afirhisti yhariw akaay
«Teen tinaateeb ani haakamaniyook jillaay
Oorshaliim Algudsi mabayee dehaay
amaarwa?» idi.

1% Buulus «Ani Ugaysariit mhaakamaatiib
haakamaman eefi, tooy aree ibakii hooy
haakamamaniyeet toonaati. Ani Yahuudi
haashi kehii maagnaayt d'iyaab baakaayeet
toona baruuk tikteena.

1 Ani tooyat astehaleen gwabab d'iyaab
akatiyeek, tooyati jasa hooy dhaabi kaadi.
Teen timaagnay ani gwibbaab kaaki, maagt
han d'iyaab kaaki. Oon oodehay haay
nuuneeni had'aayeet ibariib aree kiihaay. Ani
shaawti Ugaysar haakamiiniyeeti toona hooy
aharriiw.» idi.

12 Malya Feestoos een ibhali umajlisi da geeb
infaraad, malya Buulusii dehaay «Baruuk
Ugaysar uukna haakamamtiib tehariwa,
aflaay Ugaysar iiba tindiya!» idi.

Buulus Agriibaawwa Barniiswa
bhaliisamiya

'3 Shalikt yiinaati har'i, whad'a Agriibaawwa
Barniiswa Feestoos rheesamti jillaay
Gaysariyaab eeyaan.

14 Baraah beentooy gwidaat yina yhagitna.
Beenhoob Feestoos Buulusi kehii
attiyoodiyaab igwabab sooya. Baruuh
«Fiiliikis tooy usijniib tak ishaabu,

1> ani Oorshaliim Algudis abaayhoob,
ifagiiriyaayi had'aawwa Yahuudi
eegrimaawwa barooh gwabab as'abiikeet
toona araatamiyaanheeb.

1% Tak uudehay hooy ashkiimeeneeb,
ugariimiya nuunti Roomaaniit aada kiikeen.
Hanka ibakii ugariimi suurii ingadi, malya
igwabab barooh is'abiikneeb ugarooyoos
yhanbi.

" Malya baraah tooy geebu eeyaanhoob,
tugadiya shaawti akkaraab kaaki. Tooyiin
tooraaw ugaadiit taawlaatiib as'at, barooh
waliiksan.

'8 |Laakiin aanda bariiyooh kehii igwabab
miyaadiib asa yakiyaanhoob, ani hiisiyeeb
igwabab akaana s'abkaab kiikeen.

1% Baraasna mishi udiiniyoosnaawwa tak
ayaab Yasuu'a iidneeb Buulus na dhhaniibu
iideebwa, een bareeyooh amgwasira iifiin.
22 Ani een bareeh kasseeyooh oosdik kak
imiireeb kanaab kaaki. Malya Buulus
Oorshaliim Algudis beetiit beentooy
haakamamiiniyeet toona araataman.



A 5 et oo S8 iy Sl G 5 08y 2
@5 S5 i s sl 0§ 0 Adda len) ()
) e AR5 iyl

S aag cna) GBl o sy s o i 2y e 2
RS gusay) Cughy ( Flaid o o) (B G ySial A
-2 3

v . 3 I v ww ot . w 23
(el 8 b5 ) Al B gund p B3l 8l 5l ) G

U B s 55 (55 O Al 8 e 05 <l
Asnad] (gla (93 (et W31yl (o 5 A ASS ) g

A GB35 68300 Al 5 5l 80 1k g ke 2
D% o i o) B syt 5 ainaadll il 51 88 o 3 s
-~ 5% st o CSJ‘

OSY . SIS Gl e g3 it oileiad cog ey o3 2
o sS0 Adn gl a3 ST 5 2358 el el o5

b i€l o b aSE 3 o 5) slas o il P
12 5 550 05l e (sl A5 5k 0300 ¢ 0l 0 3)
A Calliles a0 5 3 -l sl 5 ok 2y Al
B £ JUR T JURE JURE PR P

5}3531 L,_SLM L).uﬁ\ “fyl_, }.I}jg! u:xS)S\ <E 27
-2 <<-¢i\§ Al

2! Laakiin Buulus Ugaysar y'eetiit
tugaadiyeetoos shambiibeeb ookiik oosjin
isehaayis. Malya barooh Ugaysar astoobyeeb
ookiik tooy daayiiniyeet toona sooyan.» idi.

22 Malya Agriiba Feestoosii dehaay «Uun
uutak indiyeet toona ani han asneekiireet
aharriiw.» idi. Feestoos «Lhayt iimsaw
tindiya.» idi.

%% Tooyiin tooraaw Agriibaawwa Barniiswa
tammararooyti gaw y'iinhoob, winneet win
rhisti kwaasa iifiin. Wawin dheeshi
daabtaabwa tumadiinaati suurkina han
beentooy iifiin. Oont'a Feestoos Buulus haay
eesiisiya.

4 Malya «Whad'a Agriibaawwa y'iibaabkina
aarawwa, oon ootak shibibna! Yahuudi
kassaah Oorshaliim Algudseebwa
Gaysariyaaywa eeyaanheeb, bariiyooh madar
aree hoosi yhariwna.

2> Oon ootak tooyat astehaleen gwabab hooy
miraab kaaki. Laakiin baruuh Ugaysar
haakamiyeet toona yhariw akaay Roomaab
astoobyeena ankwiin.

26 Ugaysari dehaay oon ootakiib naat sidik
akantiibeet toonaati. Oon usabbi, barooh
suurookna haay eesiisan, aree barook Whad'a
Agriiba suurook haay eesiisan. Bariitooh
tugadiyeetiib bhaliinaayt har'i, malya laakiin
naat gaat akantiibeet toonaati.

%" Tak abuukiib igwababees baasooyay,
Ugaysari dehaay uufduug daayiina kitti.» idi.



